
				এই পাতাটির মুদ্রণ সংশোধন করা প্রয়োজন। 
তৃতীয় অঙ্ক ।
( দৃশ্ব ) ।
সতী স্বগের তোরণ ।
আমোদলাল নিদ্রিত। যমদূতগণ উপস্থিত। [ যমদূতগণের গীত। ]
ধরার মরণ প্রাণের স্বপন, ঘুম ভেঙ্গে যায় ধরার পার । জীব জাগো জীব জাগো বোলে ডাকছে কালে তানিবার ॥
কর্ম্মফলে জন্ম ভবে হয়,
কর্ম্মে জীব জন্ম পুনলয় ; কর্ম্মগুণে জন্ম-জয়ী জীবন্মুক্ত সবার সার ॥
[ গীতের মধ্যে আমোদলালের চৈতন্ত্য ]
আমোদ । (স্বগত: ) এ কি ? এ অদভূত মহান গান কে গায় ! গম্ভীর গানের রোল যেন বাতাসে ভাসছে ! আমি এ কোথায় ? মরণ কি হয় নি ? না মরণের পর এখানে আসে ?
{ নেপথ্যে বিকট হাস্ত । ]
হাসে কে ! হাসে ? না বিদ্রুপ করে ? এ কোথা আমি ?
যমরক্ষী । (বিকট হাস্তের সহিত অগ্রসর হইয়া) এই হেথায় তুমি ! আমরা তোমায় এনেছি।
আমোদ । কে তোমরা ? কেন আমায় এনেছ ? এ
কোথায় ?
যমরক্ষী । কে আমরা ? দেখে বুঝতে পাচ্ছ না ? অমর।

